
Cov Lus Nug Uas Nquag Nug Txog Cov Lus Qhia 
Hais Txog Kev Rov Qhib Dua Zeeg Sij Hawm Ib 
thiab Zeeg Sij Hawm Ob Cov Pas Dej Rau Kev Ua Luam 

Dej Ua Si Uas Muaj Daim Ntawv Tso Cai, Cov Pas Dej Ua 
Luam Dej Ua Si Uas Muaj Chaw Zuaj Ntsej Muag Thiab Ib 
Ce thiab Cov Tsev Rau Kev Ua Kis Las Uas Muaj Daim 
Ntawv Tso Cai (Raug kho dua tshiab 9-14-2020) 
 

Hauv qab no yog cov lus teb rau cov lus nug uas nquag nug (frequently asked 
questions, FAQ) hais txog Cov Lus Qhia Hais Txog Kev Rov Qhib Dua Zeeg Sij Hawm 
Ib thiab Zeeg Sij Hawm Ob – Cov Pas Dej Rau Kev Ua Luam Dej Ua Si Uas Muaj Daim 
Ntawv Tso Cai, Cov Pas Dej Ua Luam Dej Ua Si Uas Muaj Chaw Zuaj Ntsej Muag 
Thiab Ib Ce thiab Cov Tsev Rau Kev Ua Kis Las Uas Muaj Daim Ntawv Tso Cai (Lub 
Oos Kas Saib Xyuas Kev Noj Qab Haus Huv Hauv Xeev Oregon (Oregon Health 
Authority, OHA) Cov Lus Qhia Siv Rau Cov Pas Dej Da thiab Lub Chaw Ua Kis 
Las). Lub Oos Kas Saib Xyuas Kev Noj Qab Haus Huv Hauv Xeev Oregon (Oregon 
Health Authority, OHA) muab lo lus nug uas nquag nug (frequently asked question, 
FAQ) no, thiab tej zaum yuav tau kho dua tshiab rau lo lus nug uas nquag nug 
(frequently asked question, FAQ), txhawm rau los pab rau tsoom neeg sawv daws kom 
nkag siab cov lus qhia no, teb cov nqe lus nug ntawm cov muaj feem xyuam, thiab piav 
qhia kom meej txog yuav siv cov lus qhia li cas rau tej kis tshwj xeeb. Lo lus nug uas 
nquag nug (frequently asked question, FAQ) nod tsis yog yuav siv los mus hloov chaw 
rau cov lus qhia, tab sis mas yog siv los mus tshab txhais, muab kev pab ntxiv, thiab 
pab qhia ntxiv kom nkag siab txog cov ntsiab lus meej tseeb ntawm cov lus qhia no.  

Cov Pas Dej Da Uas Muaj Ntaub Ntawv Tso Cai 

Q1: Peb lub pas dej da yog ib lub pas dej me, siv rau ntiag tug, tsuas pub cov 
tswv cuab ntawm lub pas dej thiab cov koom ua tswv cuab nkag tuaj da tau 
tsis pub tshaj 35 yim neeg. Tsis muaj neeg pov thaiv txoj sia ua hauj lwm rau 
ntawm chaw thiab peb tus neeg saib xyuas tsuas muaj ib tug thawj tswj 
xyuas thiab ib tug neeg lis hauj lwm xwb, lawv txhua tus yeej yog cov tswv 
cuab ntawm lub pas dej da no lawm. Hauv peb kis no, peb puas muaj peev 
xwm hais kom peb cov tswv cuab hawm txoj cai caiv lub cev nyob kom sib 
nrug deb tau raws li cov lus qhia thiab tus kheej yuav tau ua saib raws li cov 
lus qhia no thaum nyob ntawm lub pas dej da? 

A1: Ua tsis tau. Yog lub pas dej da yuav raug qhib rau hauv Zeeg sij hawm 2, yuav 
tsum nrhiav ib tug neeg los soj qab xyuas kev caiv lub cev nyob kom sib nrug deb 
raws li cov lus qhia. Qhov no txhais tau tias txhua tus neeg yuav tsum tau ua 
txhawm rau kom ua raws li cov qauv cai kev caiv lub cev nyob kom sib nrug deb. Ib 
tug neeg ua hauj lwm los sis neeg ua hauj lwm pab dawb kuj muab tau nws los 
tuav txoj hauj lwm ua tus neeg soj qab xyuas kom tsoom neeg sawv daws nyob sib 
nrug deb thiab yuav tsum tso txoj hauj lwm rau nws thaum lub sij hawm uas qhib 
lub pas dej da rau sawv daws siv. Cov neeg saib xyuas lub pas dej da yuav txiav 
txim siab tias yuav siv cov neeg soj qab xyuas li cas.  

Q2:  Puas muaj peev qhib tau lub pas dej ua luam dej ua si uas siv muaj ciaj ciam 
nyob rau hauv peb cov tswv tsev lub koom haum? 

A2: Tau, tso cai rau qhib tau lub pas dej ua luam dej ua si raws li Lub Oos Kas 
Saib Xyuas Kev Noj Qab Haus Huv Hauv Xeev Oregon (Oregon Health Authority, 
OHA) Cov Lus Qhia Siv Rau Cov Pas Dej Da thiab Lub Chaw Ua Kis Las. 

Q3:  Puas tso cai pub xyaum qhia ua luam dej rau ntawm cov pas dej ua luam dej 
ua si? 

A3: Tso cai, yeej tso cai cia xyaum qhia ua luam dej tau thiab yuav tsum siv ob cov 
lus qhia tib si xws li Lub Oos Kas Saib Xyuas Kev Noj Qab Haus Huv Hauv Xeev 
Oregon (Oregon Health Authority, OHA) Cov Lus Qhia Siv Rau Cov Pas Dej Da 
thiab Lub Chaw Ua Kis Las.  

Q4:  Yog ib tug neeg pov thaiv txoj sia tsis kam ua CPR (kev pab cawm kom ua pa) 
vim ntshai kis Tus Kab Mob Khaus Viv-19 (COVID-19) yuav ua li cas? 

A4: Cov neeg saib xyuas lub pas dej da yuav tsum hais qhia txog tej yam muaj kev 
phom sij tsis zoo ntawm lub pas dej da mus rau txhua tus neeg ua hauj lwm ua ntej 
yuav rov qab qhib dua. Yog li, ib lub pas dej da yuav tau tsis pub rov qhib yog tsis 
paub tias lawv cov neeg pov thaiv txoj sia puas txaus siab los ua txhua lub luag 
hauj lwm. Red Cross cov lus qhia muaj hais txog qhov yuav tsum siv khoom siv 
pov thaiv tus kheej (personal protective equipment, PPE) rau thaum lub sij hawm 
ua CPR. Cov chaw yuav tsum npaj khoom siv pov thaiv tus kheej (personal 
protective equipment, PPE) kom tsim nyog rau cov neeg cawm txoj sia.  

Q5: Kuv yog ib tug tswv cuab ntawm pawg thawj saib xyuas lub koom haum no. 
Peb lub koom haum tsis muaj cov neeg ua hauj lwm tshwj xeeb. Puas yuav 
tsum muaj ib Tug Neeg Los Soj Qab Xyuas kev caiv Lub Cev Nyob Kom Sib 
Nrug Deb rau ntawm lub pas dej da rau txhua lub sij hawm los sis peb puas 
muaj peev xwm tso cov paib qhia txog kev caiv lub cev nyob kom sib nrug 
deb yog tsis muaj ib tug neeg los soj qab xyuas? 

A5: Ib lub pas dej da twg uas yuav qhib yuav tsum nrhiav ib Tus Neeg Ntsuam 
Xyuas Txog Kev Nyob Kom Sib Nrug Deb Ntawm Lub Cev thiab tsis muaj peev 
xwm pub tso cov paib qhia tam rau tus neeg saib xyuas tau. Ib tus neeg ua hauj 
lwm pab dawb yuav ua tau cov hauj lwm no thiab yuav tsum tso cov paib qhia cais 
lub cev nyob kom sib nrug deb rau ntawm lub pas dej da txhawm rau los qhia cov 
neeg ua hauj lwm pab dawb kom paub txog cov cai hais txog kev caiv lub cev nyob 

kom sib nrug deb. Lub chaw uas muaj ntaub ntawv tso cai yuav tsum lav saib 
xyuas yog muaj tej kis yuav tau yuam siv txoj cai. 

Q6: Ib tus neeg ua hauj lwm pab dawb puas muaj peev xwm ua tau Tus Neeg 
Ntsuam Xyuas Kev Nyob Kom Sib Nrug Deb Ntawm Lub Cev? 

A6: Muaj. Lub Oos Kas Saib Xyuas Kev Noj Qab Haus Huv Hauv Xeev Oregon 
(Oregon Health Authority, OHA) Cov Lus Qhia Rau Cov Pas Dej Da thiab Chaw Ua 
Kis Las tsis hais tshwj xeeb txog qhov uas yuav kom nrhia leej twg los Soj Qab 
Xyuas Kev Caiv Lub Caij Nyob Kom Sib Nrug Deb. Txawm li cas los xij, tus neeg 
yeem ua hauj lwm pab dawb yuav tsum muaj peev xwm ua hauj lwm tau raws li 
cov lus qhia no txhawm rau saib xyuas cov neeg qhua tuaj ntawm lub pas dej da 
kom caiv nyob sib nrug deb li rau (6) fij (feet), suav nrog rau ntawm cov qhov rooj 
nkag los, tawm mus, cov chav dej, ib cheeb tsam hauv lub pas dej da, thiab txhua 
lub chaw uas cov neeg yuav nkag los sib sau ua ke coob. Ib tus neeg yeem ua 
hauj lwm pab dawb yuav ua raws li cov luag hauj lwm no tab sis lub chaw muaj 
ntaub ntawv ua hauj lwm yuav yog tus lav saib xyuas txog kev yuam siv txoj cai. 

Q7: Thaum ib Tus Neeg Ntsuam Xyuas Kev Nyob Kom Sib Nrug Deb Ntawm Lub 
Cev tab tom "ua hauj lwm saib xyuas" puas yog lawv lub luag hauj lwm los 
soj qab xyuas thiab hais kom caiv lub cev nyob kom sib nrug deb rau cov 
neeg qhua tuaj ntawm lub pas dej da thiab ib puag ncig ntawm pub pas dej 
da? 

A7: Tus Neeg Ntsuam Xyuas Kev Nyob Kom Sib Nrug Deb Ntawm Lub Cev muaj 
lub luag hauj lwm saib xyuas tib leeg txog kev caiv lub cev nyob kom sib nrug deb li 
rau (6) fij (feet) ntawm cov neeg qhua, rau ntawm cov qhov rooj nkag los, tawm 
mus, cov chav dej, cov rooj ntawm lub pas dej da, thiab txhua lwm thaj chaw uas 
cov neeg yuav nkag los sib sau ua ke. Tej zaum tus neeg no yuav yog ib tug neeg 
ua hauj lwm los sis ib tug ua hauj lwm pab dawb uas raug teeb tsa los ntawm tus 
saib xyuas lub pas dej da.  

Q8: Ib qhov chaw puas muaj peev xwm muaj ntau Tus Neeg Ntsuam Xyuas Kev 
Nyob Kom Sib Nrug Deb Ntawm Lub Cev? 

A8: Muaj tau, ib qhov chaw muaj peev xwm xaiv tau kom muaj ntau tus neeg soj 
qab xyuas kev caiv lub cev nyob kom sib nrug deb ntau tus raws li kis tsim nyog 
txhawm rau los saib xyuas kom ib puag ncig muaj kev nyab xeeb thiab saib xyuas 
kom ua tau raws li Lub Oos Kas Saib Xyuas Kev Noj Qab Haus Huv Hauv Xeev 
Oregon (Oregon Health Authority, OHA) Cov Lus Qhia Rau Cov Pas Dej Da thiab 
Chaw Ua Kis Las. 

Q9: Tus Neeg Ntsuam Xyuas Kev Nyob Kom Sib Nrug Deb Ntawm Lub Cev puas 
yuav tsum rau ib daim ntaub npog ntsej muag? 

A9: Yuav tsum rau, ib tus neeg ntsuam xyuas kev nyob sib nrug deb ntawm lub cev 
yuav tsum tau rau ib daim ntaub npog qhov ncauj qhov ntswg, daim ntaub npog 
ntsej muag los sis daim nab kaj npog ntsej muag. Tsuas pub tshem daim ntaub 
npog qhov ncauj qhov ntswg, daim ntaub npog ntsej muag los sis daim nab kaj 
npog ntsej muag thaum tshuab ntswg los sis thaum nyob rau hauv hav dej xwb. 

Q10: Yog ib lub pas dej da muaj daim ntawv tso npe teem caij cov sij hawm, thiab 
tsuas yog ib pawg neeg xwb thiaj li siv tau lub pas dej da rau thaum lub sij 
hawm ntawd, ces lub pas dej da no puas yuav tsum muaj ib Tus Neeg Ntsuam 
Xyuas Kev Nyob Kom Sib Nrug Deb Ntawm Lub Cev? 

A10: Tsis muaj. Ib lub pas dej da uas muaj ntaub ntawv tso cai uas yuav qhib yuav 
tsum muaj ib Tug Neeg Soj Qab Xyuas Kev Caiv Lub Cev Nyob Kom Sib Nrug Deb 
rau ntawm lub pas dej da uas muaj ntaub ntawv tso cai yog muaj ntau dua ib yim 
neeg/ib pawg neeg siv lub pas dej da nyob rau ib lub sij hawm. 

Q11: Peb puas muaj peev xwm hais tau kom txhua yim neeg nyob rau hauv peb 
thaj chaw txib ib tus neeg loj hauv txhua pab pawg los mus ua Tus Neeg 
Ntsuam Xyuas Kev Nyob Kom Sib Nrug Deb Ntawm Lub Cev thaum lawv yim 
neeg nyob rau hauv lub pas dej da? 

A11: Muaj. Txhua lub pas dej da uas muaj ntaub ntawv tso cai los sis ib lub chaw 
spa yuav tsum nrhiav ib Tus Neeg Soj Qab Xyuas Kev Caiv Lub Cev Nyob Kom 
Sib Nrug Deb, uas yuav yog tus yeem siab ua hauj lwm pab dawb los sis yog ib tug 
neeg ua hauj lwm, txhawm rau los saib xyuas kom ua raws li cov qauv cai kev caiv 
lub cev nyob kom sib nrug deb rau txhua thaj chaw ntawm lub chaw uas cov neeg 
yuav nkag los sib sau ua ke coob. Tej zaum tsev neeg/yim neeg yuav nrhiav tus 
neeg soj qab xyuas no tau thaum siv lub pas dej da thiab qhia qhov no rau tus 
neeg saib xyuas lub pas dej da rau qhov chaw paub. Yuav tsum tau tso cov paib 
qhia caiv lub cev nyob kom sib nrug deb rau ntawm lub pas dej da txhawm rau qhia 
cov neeg ua hauj lwm, cov neeg yeem siab ua hauj lwm pab dawb, thiab cov neeg 
qhua kom paub txog cov qauv cai kev caiv lub cev nyob kom sib nrug deb. 

Q12: Vim yeej tso cai cia cov me nyuam yaus muaj hnub nyoog 14-xyoos ua luam 
dej tau ywj pheej, lawv puas muaj peev xwm "soj qab xyuas lawv lub cev" 
tau? 

A12: Tsis tau. Txhua lub pas dej da uas muaj ntaub ntawv tso cai los sis lub chaw 
spa yuav tsum nrhiav ib Tus Neeg Soj Qab Xyuas Kev Caiv Lub Cev Nyob Kom 
Sib Nrug Deb uas yam tsawg kawg yuav tsum muaj hnub nyoog 18 xyoo txhawm 
rau kom muab kev saib xyuas mus raws li cov qauv cai kev caiv lub cev nyob kom 
sib nrug deb tau. 

Q13: Yeej muaj hais txog kev pub cov neeg nkag los tau coob kawg nkaus rau 
hauv ib thaj chaw uas dav xwm fab xwm yeem. Yog ib yim neeg nyob ua ke 
tau ze dua rau (6) fij (feet) ntawm txhua tus neeg yuav ua txoj hauj lwm no li 
cas? 

A13: Raws li cov lus qhia no tsuas pub ib tug neeg nyob rau kem dav xwm fab xwm 
yeem 35 fij (feet) txhawm rau peb lub chaw txiav txim siab seb yuav pub neeg nkag 
los tau coob puas tsawg leej thiaj li muaj kev nyab xeeb rauu ntawm lub chaw rau 
khoom thiab caiv lub cev nyob kom sib nrug deb tau rau (6) fij (feet). Cov neeg ntawm 
tib pawg neeg tuaj yeem nyob ze rau hauv rau (6) fij (feet) ntawm lawv sawv daws, 
yog li ntawd yuav tsis muaj teeb meem dab tsi rau ib pawg neeg rau hauv chav rau 
khoom nyob rau ib lub sij hawm no. Qhov no yuav yog ib qho teeb meem yog hais 

tias muaj lwm cov neeg sab nraum pawg neeg kuj nkag los siv chav rau khoom nyob 
rau ib lub sij hawm ntawd. 

Q14:  Puas muaj cov lus qhia tshwj xeeb tias yuav peb yuav tau nquag tu tej chaw 
no heev npaum li cas? 

A14: Tsis muaj. Kev nquag tu yog saib raws li ntau feem, suav nrog qhov nqaug siv 
ntawm ib lub chaw, cov neeg tuaj nyob sib ze ntau npaum li cas rau ntawm ib chaw 
tshwj xeeb, hom chaw ntawd thiab lwm yam. Cov chaw no yuav tsum tau txiav txim 
siab seb yuav nquag tu tej chaw no heev npaum li cas thiaj ua rau lawv cov neeg 
nyab xeeb. Rau cov qauv cai siv tu thiab tsuag tshuaj tua kab mob, cov pas dej da 
yuav tsum ua raws li Lub Oos Kas Saib Xyuas Kev Noj Qab Haus Huv Hauv Xeev 
Oregon (Oregon Health Authority, OHA) Cov Lus Qhia Rau Cov Pas Dej Da thiab 
Chaw Ua Kis Las.  

Q16:  Tus neeg saib xyuas cov neeg da dej puas yuav tsum rau ib daim ntaub npog 
ntsej muag? 

A16: Yuav tsum rau. Li cas los xij, tsuas pub tus neeg saib xyuas cov neeg da dej 
tshem daim ntaub npog ntsej muag tawm thaum tshuab ntswg los sis ua ntej yuav 
mus rau hauv lub pas dej ua luam dej ua si uas yog ib feem ntawm tus neeg saib 
xyuas cov neeg da dej cov luag hauj lwm nkaus xwb. 

Q17:  Cov xib fwb qhia ua luam dej puas yuav tsum tau caiv lub cev nyob kom sib 
nrug deb rau thaum qhia ib tug me nyuam me xyaum ua luam dej? 

A17: Nws yuav ua tsis tau raws li cov lus qhia siv caiv lub cev nyob kom sib nrug 
deb rau thaum muab kev qhia rau cov me nyuam yaus me. Yog li ntawd, nws 
tseem ceeb uas yuav tau kuaj ntsuas kev noj qab haus huv/kuaj xub thawj rau 
txhua tus kws qhia thiab kom cov kws qhia yuav tsum ua kev nyiam huv txhua 
hnub raws li Lub Oos Kas Saib Xyuas Kev Noj Qab Haus Huv Hauv Xeev Oregon 
(Oregon Health Authority, OHA) Cov Lus Qhia Siv Rau Cov Pas Dej Da thiab Lub 
Chaw Ua Kis Las. 

Q18:  Yog tuaj yeem caiv lub cev nyob kom sib nrug deb tau rau (6) fij (feet), pawg 
neeg ua luam dej puas muaj peev xwm sib chwv tau nyob rau ib lub sij hawm 
rau hauv txoj kab ua luam dej? 

A18: Ua tau. Yog ua tau yuav tsum caiv lub cev nyob kom sib nrug deb tau txhua 
lub sij hawm rau hauv lub pas dej da los sis rau ntawm cov chaw npaj tos. Lub Oos 
Kas Saib Xyuas Kev Noj Qab Haus Huv Hauv Xeev Oregon (Oregon Health 
Authority, OHA) xav kom yuav tsum ua cov dej num (hauj lwm los sis kiv cab kas) 
rau cov sij hawm uas sib txawv txhawm rau zam tsis txhob pub muaj ntau pab pawg 
neeg siv lub pas dej ua luam dej ua si ntawd yob rau tib lub sij hawm thiab zam kom 
tsis txhob muaj neeg coob coob, tab sis kuj tsis yog ib qho uas yuav tsum tau ua 
kom tau. 

Q19: Yog hais tias peb muaj peev xwm txuag tau kev nyob kom sib nrug deb 
ntawm lub cev txog li rau (6) fij (feet), puas muaj peev xwm cia cov neeg ua 
luam dej coob leej koom siv lub pas dej ua luam dej ua si ntawd nyob rau tib 
lub sij hawm? 

A19: Tau. Cov xib fwb qhia yuav tsum tsim kom muaj cov hau kev txhawm rau 
txuag kom tau cov neeg koom ib txoj kab nyob kom sib nrug deb yam tsawg li rau 
(6) fij (feet), tshwj tsis yog hais tias thaum cov neeg koom ib txoj kab ntawd tseem 
tab tom ua luam dej es lwm tus ho tseem nyob rau ib tog tom qhov txoj kab mus 
kawg nkaus tod lawm. Cov xiv fwb qhia yuav tsum txwv tsis txhob mpub muaj cov 
kev sib cuam tshuam ntawm cov neeg ua luam dej nyob rau ntawm cov kab uas 
nyob sib puab thiab txwv tsis txhob pub cov neeg ua luam dej sib sau nyob ua ke 
rau ntawm qhov ciam kawg nkaus ntawm cov kab ua luam dej ntawd. Cov neeg ua 
luam dej yuav tsum nkag thiab tawm ntawm lub pas dej ua luam dej ua si ntawd 
rau ntawm cov chaw kawg nkaus uas nyob rau sab tod thiab txuag kom tau kev 
nyob kom sib nrug deb ntawm lub cev txog li rau (6) fij (feet) ntawm lwm tus. Txwv 
tu nrho tsis pub muaj kev sib sau nyob ua ke ntawm cov neeg ua luam dej; thiab 
yuav tsum muaj ib qho chaw tos npaj tseg uas tuaj yeem txuag tau kev nyob kom 
sib nrug deb ntawm lub cev txog li rau (6) fij (feet). Cov neeg ua hauj lwm tswj 
xyuas yuav tsum txib ib tus neeg ntsuam xyuas kev nyob sib nrug deb ntawm lub 
cev los mus saib xyuas nyob rau txhua lub sij hawm ua hauj lwm. 

Q20:  Cov tswv cuab uas nyob rau hauv tib pab pawg neeg ua luam dej xws li cov 
tswv cuab ntawm ib yim neeg puas muaj peev xwm nyob sib ze tshaj rau (6) 
fij (feet) ntawm lwm tus? 

A20: Tsis tau. Tsuas pub cov tswv cuab uas nyob rau hauv tib yim neeg nkaus xwb 
thiaj li muaj peev xwm nyob sib ze tshaj rau (6) fij (feet) ntawm lwm tus tau. 

Q21:  Cov pas dej da uas txwv tsis pub neeg tuaj da coob puas yuav tsum muaj ib 
Tug Neeg Soj Qab Xyuas Kev Caiv Lub Cev Nyob Kom Sib Nrug Deb rau 
ntawm ntug pas dej txhua lub sij hawm thaum qhib lub pas dej da? Lawv 
puas muaj peev xwm soj qab xyuas lub koob yees duab thiab tsis tas nyob 
rau ntawm ntug pas dej? 

A21: Ib Tug Neeg Soj Qab Xyuas Kev Caiv Lub Cev Nyob Kom Sib Nrug Deb yuav 
tsum muaj rau txhua yim neeg, tab sis tus neeg soj qab xyuas tsis tas nyob rau 
ntawm ntug pas dej txhua lub sij hawm. Saib ntawm Lub Oos Kas Saib Xyuas Kev 
Noj Qab Haus Huv Hauv Xeev Oregon (Oregon Health Authority, OHA) Cov Lus 
Qhia Rau Cov Pas Dej Da thiab Chaw Ua Kis Las.  

Q23: Cov neeg ua hauj lwm tswj xyuas lub pas dej ua luam dej ua si puas yuav 
tsum muaj chaw rau ntawm ntug pas dej ua luam dej ua si es kom thiaj li 
txuag tau kev nyob kom sib nrug deb ntawm lub cev rau cov neeg ua luam 
dej ntawm txoj kab ntawd? 

 A23: Yuav tsum muaj. Cov neeg ua hauj lwm tswj xyuas lub pas dej ua luam dej ua 
si yuav tsum tawm qauv tsim kom muaj ib qho chaw tos rau cov neeg ua luam dej 
es kom thiaj li txuag tau kev nyob kom sib nrug deb ntawm lub cev txog li rau (6) fij 
(feet). 

Q24: Cov chav hloov ris tsho puas tuaj yeem hloov ua chav rau khoom tau? 

https://sharedsystems.dhsoha.state.or.us/DHSForms/Served/lh2351C.pdf

 A24: Tsis tau. Yog ib chav hloov ris tsho raug npaj rau ib tus neeg xwb, tsis pub 
ntau tus neeg los rau ib lub sij hawm tau rau hauv chav ntawd, tshwj tsis yog lawv 
yog tib pab neeg tuaj ua ke. 

Q25: Cov neeg ua hauj lwm tswj xyuas lub pas dej ua luam dej ua si puas tso cai 
pub npaj sawv daws tuaj sib ntsib ua ke (piv txwv li ua kev zoo siab rau hnub 
yug) rau hauv lawv lub pas dej ua luam dej ua si? Yog ua tau, cov lus qhia 
txog kev pub cov neeg nkag los ua ke yog coob npaum li cas? 

 A25: Ua tau. Cov neeg ua hauj lwm tswj xyuas lub pas dej ua luam dej ua si hauv 
cov cheeb tsam nroog uas pw rau Hauv Zeeg Sij Hawm Ib yuav tsum ua raws li Lub 
Oos Kas Saib Xyuas Kev Noj Qab Haus Huv Hauv Xeev Oregon (Oregon Health 
Authority, OHA) Cov Lus Qhia txog Cov Kev Sib Sau Nyob Ua Ke, Cov Kev Sib Sau 
Nyob Ua Ke Rau Fab Sim Neej Rau Sab Hauv Tsev txhawm rau txiav txim txog 
qhov ciaj ciam qhia txog loj me ntawm lub phav tim (party). Cov tsev tshawj uas 
nyob rau cov zos hauv Zeeg Sij Hawm Ob yuav tau ua raws Cov Lus Qhia Siv Rau 
Ntawm Thaj Chaw thiab Lub Koom Txoos Hauv Zeeg Sij Hawm Ob rau kev pab 
cuam ua ib txwm ua.  

Q27: Tej khoom swb ua zawv zawg da dej ua si nyob ntawm cov pas dej da puas 
pub tso cai qhib ua tau? 

 A27: Pub ua tau, txawm li cas los xij, cov neeg saib xyuas lub pas dej da yuav tsum 
tsis pub neeg los sib sau ua ke rau ntawm los sis ze qhov khoom swb ua zawv 
zawg da dej ua si thiab saib xyuas kom ua raws li cov cai caiv lub cev nyob kom sib 
nrug deb txhua lub sij hawm.  

Q28: Puas tso cai rau qhib tau cov chav kawm txog kev ua luam dej cawv siav rau 
cov me nyuam yaus? 

A28: Tau. Nws yuav ua tsis tau raws li cov lus qhia txog kev nyob kom sib nrug deb 
ntawm lub cev rau thaum tseem tab tom qhia cov chav kawm txog kev ua luam dej 
cawv siav. Yog li ntawd, nws tseem ceeb uas yuav tau kuaj ntsuas kev noj qab 
haus huv/kuaj xub thawj rau txhua tus kws qhia thiab kom cov kws qhia yuav tsum 
ua kev nyiam huv txhua hnub raws li Lub Oos Kas Saib Xyuas Kev Noj Qab Haus 
Huv Hauv Xeev Oregon (Oregon Health Authority, OHA) Cov Lus Qhia Siv Rau Cov 
Pas Dej Da thiab Lub Chaw Ua Kis Las. 

Q29: Cov kws qhia ua luam dej yuav tau los nyob ze nrog cov neeg xyaum ua luam 
dej. Ib tus kws qhia ua luam dej puas muaj peev xwm qhia rau “ntau yim 
neeg” los sis qhia hauv chav kawm ua luam dej tau txhua lub sij hawm nyob 
rau hnub ntawd? 

 A29: Tau. Cov kws qhia ua luam dej uas yog cov yuav tau qhia rau ntau chav kawm 
ua luam dej yuav tsum rau ib daim ntaub npog ntsej muag, daim thaiv ntsej muag 
los sis daim npog ntsej muag thaum tsis nyob hauv lub pas dej thiab yuav tau 
ntxuav tes/tsuag tshuaj tua kab mob rau lawv txhais tes rau thaum hloov mus los 
rau ntawm cov pawg neeg. 

Q30: Yog peb xaiv qhib peb chav xauv cia rau khoom, cov neeg ua luam dej puas 
muaj peev xwm siv tau cov chav da dej rau hauv chav xauv cia rau khoom 
ntawd? 

 A30: Tau. Tej zaum cov neeg ua hauj lwm tswj xyuas lub pas dej ua luam dej ua si 
kuj yuav pub siv tau cov chav da dej hauv chav xauv cia rau khoom. Yuav tsum 
nquag tu ntxuav cov chav da dej kom huv si tas li raws li Lub Oos Kas Saib Xyuas 
Kev Noj Qab Haus Huv Hauv Xeev Oregon (Oregon Health Authority, OHA) Cov 
Lus Qhia Siv Rau Cov Pas Dej Da thiab Lub Chaw Ua Kis Las.  

Cov Pas Dej Spa uas Muaj Ntaub Ntawv Tso Cai 

Q1:  Peb muaj ib lub pas dej da rau fab kev kho mob nyob sab hauv ib lub chaw 
qoj ib ce. Peb puas muaj peev xwm qhib tau lub pas dej ua luam dej ua si rau 
kev kho mob? 

A1: Tau. Yog hais tias lub chaw qoj ib ce ntawd nyob rau hauv ib cheeb tsam 
nroog uas pom zoo rau Zeeg Sij Hawm Ib los sis Zeeg Sij Hawm Ob, tso cai rau 
qhib tau lub pas dej ua luam dej ua si rau kev kho mob raws li Lub Oos Kas Saib 
Xyuas Kev Noj Qab Haus Huv Hauv Xeev Oregon (Oregon Health Authority, OHA) 
Cov Lus Qhia Siv Rau Cov Pas Dej Da thiab Lub Chaw Ua Kis Las.  

Q2: Yog ib lub chaw qoj ib ce los sis lub chaw tswj lub cev muaj ib lub pas dej 
spa dav (xws li., 12’ x 12’) uas muaj peev xwm caiv lub cev nyob sib nrug deb 
tau ntawm ntau pawg neeg, lawv tseem puas yuav tsum ua raws li txoj cai 
nyob sib nrug deb ntawm 1 tus neeg/yim neeg txhua lub sij hawm? 

A2: Txhua lub pas dej spa yuav tsum txwv sis pub neeg nkag tuaj coob rau ntawm 
ib kem rau ib yim neeg rau ib lub sij hawm tsis xam tias lub pas dej da yuav loj me 
li cas los xij. Cov neeg saib xyuas yuav tau txiav txim txog kev hu xov tooj tuaj 
tshwj tseg ua ntej 15 feeb. 

Q3: Ib yim neeg rau tib lub sij hawm nyob rau hauv lub pas dej spa – txhais hais 
tias yog hais tias tsis yog tib yim neeg, ces tsuas pub txog ib (1) leej neeg 
nyob rau hauv lub pas da dej spa nyob rau tib lub sij hawm nkaus xwb puas 
yog? 

 A3: Yog. 

Q4: Cov pas dej saunas puas pub qhib tau yog cov neeg saib xyuas ua raws li 
cov lus qhia caiv nyob sib nrug deb thiab tu huv si rau hauv lub pas dej da? 

 A4: Tsis tau. Cov pas dej saunas thiab cov chav tsau dej sov tseem raug muab kaw 
rau lub sij hawm no thiab tsis muaj peev xwm qhib tau.  

Kev muaj peev xwm nkag cuag tau rau daim ntaub ntawv: Rau cov tib neeg uas 
muaj kev xiam oob qhab los sis cov tib neeg uas hais tau ib hom lus uas tsis yog Lus As 
Kiv, Lub Oos Kas Saib Xyuas Kev Noj Qab Haus Huv Hauv Xeev Oregon (Oregon 
Health Authority, OHA) muaj peev xwm muab tau cov lus qhia paub sau ua lwm hom 
ntaub ntawv xws li muab txhais ua lwm hom lus, muab sau ua tus tsiaj ntawv loj, los sis 
muab sau ua cov ntawv su uas cov neeg tsis pom kev siv tau. Tiv tauj rau Mavel 
Morales ntawm tus xov tooj 1-844-882-7889, 711 TTY los sis 

OHA.ADAModifications@dhsoha.state.or.us.  

